
1

Vakafa Vangatawura naVapenyu Here?

2

Kana vanhu vakafa, vanodzoka here mumweya 
vachizoshanyira avo vanorarama?
Mweya yevakafa inodzoka here kuzotaura 
nevanorarama?
Pakufa, muviri ndiwo wega unofa here, kuchisara 
mweya unorarama?

3

Vanotenda muzvinhu zvemweya nemidzimu, 
vanechokwadi here kuti vanokwanisa kutibatanidza 
nemweya wehama dzedu dzakafa?

4

Mweya yakafa inokwanisa here kugara muvanhu 
vanorarama, ichishandisa miviri yavo, manzwi avo 
nepfungwa dzavo kuti vataure kana kuita zvimwe 
zvinhu?

5

Zvatirikutaura panguva ino ndezvimwe zvezvinhu 
zvikuru zvatinofanira kuziva.

6

Iyi inyaya isiri yokuseka.  Inyaya iyo inoisa muganhu 
pakati pehupenyu nekufa.
Kuponeswa kwedu kwakakombwa nenjodzi 
tisakachenjera.
Saka tinofanira kuziva zvinhu izvi.
Tingazive sei kuti zvatirikuona ndezvechokwadi kana 
kuti ndezvenhema zvinenjodzi?

7

Mhinduro irimu Bhaibheri, Jesu anotipa chokwadi!

8

Jesu ishamwari yedu.
Anonzwisisa kurwadza kwedu kana umwe wedu 
watinoda afa.
Anonzwisisa kuchema kwedu. Akambosangana nazvo 
achiri pano pasi.
Saka tichaenda kuna Jesu kuti tione zvaakataura norufu, 
rumuko nehupenyu husingaperi.
Kana Jesu akazvitaura, ndichapira hupenyu hwangu 
kwaari. 
Zvinonzwisisika izvi.  Tinobvuma here?

9

Unotenda naJesu here?
Anonzwisisa kuchema kwedu.

10

(Chiverengo: Johane 11:35)
Parufu rweshamwari yake, Bhaibheri rinoti,
Jesu vakachema.
Johane 11:35.
Akambofamba mumumvuri wekufa pachake.

11

(Chiverengo: Zvakazarurwa 1:17,18)
...Usatya, ndini wokutanga nowokupedzisira.

12

Naiye Mupenyu; ndakanga ndafa, tarira, ndiri mupenyu 
nokusingaperi-peri; 

13

ndinekiyi dzorufu neHadesi.
Zvakazarurwa 1:17,18.
Pamusoro pazvo Jesu ndiye anopa hupenyu.
Akauya uye anouya kuti tive nehupenyu utsva 
wakazara nhasi.

14

(Chiverengo: Johane 10:10)
...Ini ndakawuya, kuti ave nowupenyu, wuye ave 
nohwakawanda.
Johane 10:10.
Anovimbisa hupenyu utsva wakazara zvachose.

15

(Chiverengo: Johane 11:25)
Jesu akati kwaari:  Ndini kumuka nowupenyu; 
unotenda kwandiri, kunyange akafa, uchararama.
Johane 11:25.
Jesu ndichiremba wehupenyu.
Anoziva nezvohupenyu kupfuura munhu wese angava 
munyika, nokuti ndiye akasika hupenyu munyika ino.

16

(Chiverengo: Johane 1:1,3)
Pakutanga Shoko rakanga riripo, Shoko rakanga riri 
kunaMwari, Shoko rakanga riri Mwari.

17

Zvinhu zvose zvakaitwa naye; kunze kwake hakuna-
kuitwa kunyange chinhu chimwe chakaitwa.
Johane 1:1,3.

18

(Chiverengo: VaKorose 1:16)
Nokuti zvinhu zvose zvakasikwa naye...zvinhu zvose 
zvakasikwa naye, zvichisikirwa Iye.
VaKorose 1:16.

19

Zvakakosha panguva ino kuti tione zvatadzidza 
muzvirongwa izvi.  Jesu akazviisa pachena kuti rufu 
harusi hupenyu, uye harusi hupenyu hunoenderera 
mberi kune imwe nzvimbo kana munechimwe chimiro.

20

(Chiverengo: Johane 11:11)
...Razaro hama yedu, wavata...
Johane 11:11.
Aitaura pamusoro peumwe murume akafa.
Tarisa kuti Jesu akataura sei nerufu: “Rara.”  Uyu 
muenzaniso uripedyo nerufu muBhaibheri.

21

(Chiverengo: Johane 11:14)
...Razaro wafa.
Johane 11:14.
Razaro aive asingararami kune imwe nzvimbo 
arimuchimiro chimwe.

22

Aive akafa, chitunha chake chaive chiri muguva.  Jesu 
akadzidzisa zviri pachena kuti hapana hupenyu shure 
kwekufa kusvika zuva rorumutso, uye akazviisa 
pachena kuti rumuko harusati rwasvika.  Ruchazouya 
pakuuya kwake kwechipiri.

23

(Chiverengo: Johane 6:40)
Nokuti kuda kwaBaba vangu ndiko, kuti mumwe 
nomumwe, unotarira Mwanakomana, nokutenda 
kwaari, 

24

ave nowupenyu husingaperi; neni ndichamumutsa 
nezuva rokupedzisira.
Johane 6:40.

25

Moyo yedu yakafara kwazvo patakanga tichidzidza 
nekuuya kwaJesu kwechipiri.
Zano rake riripachena, uye rinounza chiedza panyaya 
yerufu nehupenyu.
Sei achidzokazve?

26

(Chiverengo: Johane 14:1-3)
Moyo yenyu irege kumanikidzwa; tendai kunaMwari, 
mutende wo kwandiri.

27

Mumba maBaba vangu munenzvimbo zhinji dzokugara; 
dai kusaiva kudaro, ndingadai ndaikuwudzai; nokuti 
ndinoenda kunokugadzirirai pokugara.

28

Kana ndaenda kunokugadzirirai pokugara, 
ndinozowuya zve, ndikugamuchirei kwandiri; 

29

kuti apo pandiri, nemi mugovapo wo.
Johane 14:1-3.

30

Jesu pachake akarondedzera nezuva guru iri:

31

(Chiverengo: Mateo 24:30,31)
Ipapo chiratidzo choMwanakomana womunhu 
chichawonekwa kudenga; zvino marudzo ose 
achachema, 

32

achiwona Mwanakomana womunhu achiwuya 
pamusoro pamakore okudenga nesimba nokubwinya 
kukuru.

33

Uchatuma vatumwa vake nehwamanda huru, 
vachawunganidza vasanangurwa vake kunobva mhepo 
ina, 

34

kubva kurutivi rumwe rwedenga kusvikira kunorumwe 
rutivi.
Mateo 24:30,31.

35

Sei panehwamanda? Sei pane ngirozi?

36

Kumutsa vakasarudzwa kubva mukurara kwerufu 
nokuvatora vese kuti vaende kudenga - nzvimbo 
yakagadzirwa naJesu yeavo vanomuda.
Kuuya kwaJesu kwakarondedzerwa zviri pachena:

37

(Chiverengo: 1 VaTesaronika 4:13-18)
Zvino, hama dzangu, hatidi kuti mushaiwe kuziva 
pamusoro pavavete, 

38

kuti murege kuchema savamwe vasinatariro.  

39

Nokuti kana tichitenda kuti Jesu wakafa, akamukazve, 
saizvozvo wo avo vakafa munaJesu, Mwari 
uchavawuyisa pamwe chete naye. 

40

Nokuti tinokuwudzai neshoko raShe, kuti isu vapenyu, 
vakasara kusvikira 

41

pakuwuya kwaShe, hatingatongotangiri vakavata.

42

Nokuti Ishe amene uchaburuka kudenga 
nokudanidzira, nenzwi romutumwa mukuru, 

43

nehwamanda yaMwari; vakafa munaKristu vachatanga 
kumuka; 

44

zvino isu vapenyu, vakasara, tichatorwa pamwe chete 
navo mumakore, kuti tichingamidze Ishe mudenga; 

45

naizvozvo tichava naShe nguva dzose.  

46

Naizvozvo nyaradzanai namashoko awa.
1 VaTesaronika 4:13-18.

47

Tarisa, machokwadi matatu akatsanangurwa apa:

48

1. Izvi zviripo “neshoko raMwari pachake”.  Ndiro 
shoko raMwari pachake. Ndizvo zvakadzidziswa 
naJesu.

49

2.  MaKristu anenge achirarama kana Jesu auya 
anobatanidzwa neavo vakamutswa murufu pakuuya 
kwaJesu kwechipiri.  Vanenge vachirarama havatangire 
avo vakarara munaJesu, uye vakafa havaendi umwe 
neumwe kudenga kana vafa.

50

3. “Kurara” ivara rinoshandisiwa naJesu naPauro 
kutaura nevakafa rumutso rusati rwasvika:  “Vakarara 
muna Iye [Jesu].”
Jesu anozviisa pachena kuti rufu harusi hupenyu.
Munhu hazvinzwe kana afa.  Kuzvinzwa kunokonzerwa 
nepfungwa, uyezve pakufa pfungwa dzinomira 
kushanda.

51

(Chiverengo: Muparidzi 9:5)
Nokuti vapenyu vanoziva kuti vachazofa, asi vakafa 
havana-chavanoziva...
Muparidzi 9:5.

52

Vakafa vanozivei? “Hapana.”
Saka hazviitiki kuti munhu akafa ataure nevanorarama.  
Dzidziso yekuti munhu anorarama muneumwe muviri 
kana kune imwe nzvimbo kana afa inobva kupi?

53

(Chiverengo: Jobo 7:9,10)
Bhaibheri rinotidzidzisa nechimiro chemunhu kana afa, 
Jobo akataura pachena kuti,
Sokupera kwegore nokunyangarika kwaro, saizvozvo 
munhu, unoburukira muguva, haangazokwirizve.
Jobo 7:9,10.

54

Haangazodzokeri kumba kwake, nenzvimbo yake 
haingazomuzivi.
Jobo 7:10.

55

Dzidziso iyi inobva kuna Satani pachake.
Mubindu yeEdeni, akanyengera Eva akamuita kuti iye 
nemurume wake varasikirwe nebindu raro rakanaka, 
uye pakugumisira kuti varasikirwe nehupenyu hwavo.
Satani akashandisa nyoka achitaura semudzimu kuna 
Eva.  Satani munyengeri mukuru.

56

(Chiverengo: Genesi 3:4)
Akatenda nhema dzaSatani:  “...Hamungafi 
zvirokwazvo.”
Genesi 3:4.

57

(Chiverengo: Genesi 2:17)
Nhema idzi dzaipesana zvikuru nechokwadi chaMwari 
chaiti:   “...Uchafa zvirokwazvo.”
Genesi 2:17.
Nyaya ndeyekuti:  Tichateerera ani?

58

Umwe mutendi wezvemweya (izvi zvinotaurwa 
nevatendi vezvemweya vakawanda munyika) vanoti, 
“Zvinoitika kuti munhu anorarama ataure nevanodiwa 
vakafa.”
Ichokwadi here? Zvinoitika here? Kwete.

59

Kubva mudzidziso yaJesu, tinoziva kuti vanorarama 
havakwanise kutaura nevakafa.
Sei vasingakwanise?  “Vakafa hapana chavanoziva.”
Vakarara kurara kwekufa.
Ungabvunza - kuda nekusabvumirana 
nezvatirikudzidza kana uri munhu anotaura nemweya 
yakasiyana -

60

Kana vakafa vasingazivi chinhu, zvino ‘imweya’ ipiko 
inotawura navapenyu?

61

Bhaibheri rinobudisa pachena kuti ndivanaani.

62

(Chiverengo: Zvakazarurwa 16:13,14)
Ipapo ndakawona mweya yetsvina mitatu yakaita 
samatafi ichibva mumuromo weshato[Satani]

63

nomumuromo wechikara, nomumuromo womuporofita 
wenhema.

64

Nokuti ndiyo mweya yakaipa inoita zviratidzo; inoenda 
kumadzimambo enyika yose, 

65

kuvakokera kukurwa pazuva iro guru raMwari 
wamasimba ose.
Zvakazarurwa 16:13,14.

66

Bhaibheri rinotaura zve, kwete kuti ndivanaani chete , 
asi kuti vakabvepi:

67

(Chiverengo: Zvakazarurwa 12:7-9)
Zvino kurwa kwakavepo kudenga; Mikaeri navatumwa 
vake vakarwa neshato, shato ikarwa inavatumwa vayo; 

68

vakasakunda, nenzvimbo yavo hainakuzowanikwa 
kudenga.   

69

Zvino shato huru yakakandirwa pasi, iyo nyoka yekare, 
inonzi Dhiabhorosi, naSatani, munyengeri wenyika 
yose; 

70

yakakandirwa panyika, navatumwa vayo vakakandirwa 
pasi pamwe chete nayo.
Zvakazarurwa 12:7-9.

71

Ingirozi kana vatumwa vakadonha! Shamwari, chenjera!
Chinhu chinengozi zvikuru chaungaita kuva nechokuita 
nezve”mweya iyi.”
Basa rengirozi idzi, ndinodzokorora, basa rengirozi idzi, 
kukunyegera kuti usauye kunaJesu, asi kuti urasikirwe 
neruponeso zvachose.

72

Izvi zvinofanira kukuvhunditsa, kukutyisa kuti 
uswedere kure, uise muganhu wakakura pakati pako 
nemweya iyi.
Kana uchibvumna kuti vakafa vanorarama, 
uripachinzvimbo chokunyengerwa nokurasika, nokuti 
hausati waona chinhu ba!

73

Mwari mushoko rake anoshora zvemweya, uye 
anorambidza ose madanho angangoitwa nemunhu 
kutaura nevakafa.  Tarisa yambiro yakapiwa naMwari 
kuvanhu vanoenda kune umwe munhu anoedza 
kutaura nemweya yekuvuka. 

74

(Chiverengo: Revitiko19:31)
Musava nehanya nemasvikiro, kana navavuki; 
musavatsvaka, kuti musvibiswe navo; 

75

Ndini Jehova Mwari wenyu.

76

(Chiverengo: Deuteronomio 18:10-12)
VaIsareri vasati vaenda kunyika yeCanaan, vakarairwa 
zvikuru kuti,  “Pakati penyu hapafaniri 
kuwanikwa...muroyi,

77

kana nanga, kana unobvunza masvikiro, kana muvuki, 
kana unobvunza vakafa.

78

Nokuti vose vanoita zvinhu izvi vanonyangadza Jehova
…”
Deuteronomio 18:10-12.
Mwari anoziva kuti vanhu vanodana mweya yekuvuka 
vanoita kuti vanhu vake vanyengerwe, saka 
akavataurira kuti: 

79

(Chiverengo: Eksodo 22:18)
Usarega muroyi ari mupenyu.
Eksodo 22:18.

80

Zvakaitika kuna mambo Saul peakabvunza kumudzimu 
wemweya, zvinoratidza kupusa kwemunhu anoedza 
kutaura nevakafa.

81

(Chiverengo: 1 Makoronike 10:13)
Naizvozvo Sauro wakafa nokuda kokusavimbika kwake 
kwaakaitira Jehova... 

82

wuye nokuti wakatsvaka mano kusvikiro, kubvunza 
naro. 
1 Makoronike 10:13.

83

Satani pachake achaedza kunyengera achishandiso 
chimiro chaJesu.

84

(Chiverengo: 2 VaKorinte 11:14)
Naizvozvi hazvishamisi; nokuti kunyange naSatani wo 
unozvishandura, achizviita somutumwa wechiedza.
2 VaKorinte 11:14.

85

Wakamboshamisika here kuti sei munhu achikwanisa 
kutaura neumwe munhu anoratidzika, kana anotaura, 
kana anekuita semunhu aaiziva asati afa?
Bhaibheri rinoti, inyaya yekuti Satani (nengirozi dzake) 
“anotevedzera.” 

86

Satani nengirozi dzake vanokwanisa kutevedzera 
chimiro chemunhu akambogara muno munyika.
Zvinotyisa kufunga kuti vanhu vakanaka 
vangangonyengerwa mukutaura mokunzwisisa Satani 
pachake, vachifunga kuti varikutaura nevadiwa vavo 
vakafa!

87

Asi zvinyorwa zvinotaura zvimwe zvinotyisa kwazvo:  
Satani pachake anotsvaka kutevedzera chimiro chaJesu.  
Funga kuti vakawanda sei vachanyengerwa nemhaka 
yekuti havazive chokwadi chekuuya kwaJesu 
kwechipiri?
Hazvishamise kuti sei Jesu akayambira zvikuru 
pamusoro pezvinhu izvi.

88

(Chiverengo: Mateo  24:4,5)
Jesu akapindura, akati kwavari: Chenjerai kuti murege 
kutsawuswa nomunhu.

89

Nokuti vazhinji vachawuya nezita rangu, vachiti: Ndini 
Kristu; vachitsawusa vazhinji.
Mateo 24:4,5.
Iyi inyaya yakakosha zvikuru zvokuti

90

Jesu akadzokorora yambiro iyi achiparidza

91

(Chiverengo: Mateo 24:23-25)
Zvino kana munhu akati kwamuri: Tarirai, Kristu uri 
pano, kana apo; regai kutenda.

92

Nokuti vachamuka vanaKristu venhema, navaporofita 
venhema, vacharatidza zviratidzo zvikuru 
nezvinoshamisa, 

kuti kana zvichibvira, vatsawuse navakasanangurwawo.

94

Tarirai, ndagara ndakuwudzai.
Mateo 24:23-25.

95

Umwe angati-kana kuti ungazive umwe anoti, 
“Ndawona anodikanwa wangu akafa arimupenyu.” 

96

Umwe angatsigirire kuti, “Ndambotawura nomurume 
wangu akafa.” 

97

Umwe angangoti, “Ndakashayikirwa nomwanakomana 
wangu, ndinotaura naye uye anondinyaradza kwazvo.”
Jesu akati kudini?
Akati vakafa vakarara -uye “mweya” icha NYENGERA 
kana zvichiitika neavo vakasarudzwa.
Vakawanda vachanyengerwa.
Nemhaka yeyi?  Nokuti vanovimba nokunzwa kwavo, 
moyo wavo nezviitiko zvehupenyu wavo panokuti 
vavimbe neshoko ra Mwari.

98

Nemhaka yeyi “vakasarudzwa” vasinganyengerwi?
Nekuti vanovimba kunaJesu.
Vanovimba shoko RaMwari panokuti vaterere 
zvavanonzwa, moyo wavo nezviitiko zvehupenyu wavo.

99

Iyi Ndiyo Nyaya:



14 – Manzwi Anobva Kuseri Kwamakuva
14 – M

anzw
i Anobva K

useri K
w

am
akuva

15

100

Tichagamuchira chokwadi raMwari here,

101

kana kuti tichabvuma here nhema dza Satani?

102

Avo chete vakadzivirira pfungwa dzavo neshoko 
raMwari remuBhaibheri ndivo vachakwanisa kumira 
vasinganyengerwe nemweya yokunyengera yakazara 
munyika.
Tinofanira kuziva chokwadi tomira nacho tisabvuma 
kutorwa nemano aSatani.

103

Kuda wakamboshamisika nevanhu “vakasvedera pedyo 
nerufu”, vakawongororwa nanachiremba kunzi vafa 
zvachose, asi vakazomutswa

104

vachitaura kuti vazviona ivo vachifamba mumweya 
muchipatara vakatarisa chitunha chavo--

105

kana kuti vaona chiedza chikuru naJesu, nengirozi 
ichivadana.  Vamwe vanoti ivo vakaona umwe 
wevadiwa wavo akafa ari munerimwe divi rorufu.
Nechokwadi chaMwari chete, tinokwanisa kuona 
zvinhu zvenhema, uye takadzivirirwa mukunyengerwa.

106

Kuti, “Ndichazvibvuma kana ndika zviona nameso 
angu”, inzira chaiyo yekunyengerwa.

107

Tinokwanisa kuita sarudzo inengozi kana tichiteerera 
kunzwa kwedu, moyo yedu kana zviitiko zvatakaona.  
Tinofanira kuteerera inzwi raMwari chete, Bhaibheri.
Vanhu vanotenda zvinhu zvakawanda zvenhema 
maererano nokufa kana rufu munyika ino.

108

Vakawanda munyika vanotenda kuti kana munhu 
akafa, anozvarwa zvakare arimuchimiro chitsva, asi 
asingazive kuti ndechipi.  Chinokwanisa kuva 
chemhuka, mombe, gonzo, kana nyoka.

109

Kana kuti arimuchimiro cheumwe munhu, munhu 
anepfuma, mambo, munhu anoshaya, munhu 
arichirema kana munhu anechirwere chinorwadza.

110

Chitendero chema Hindu chinoti pane “Vhiri 
rohupenyu” rinotenderera zvisingaperi, uye kana 
munhu akafa, anozvarwa patsva - munhu anodzokorora 
hupenyu zvisingaperi pano pasi.
Vanhu vakawanda vanotorwa nedzidziso iyi 
vasingazive kuti yakabvepi.  Mudzidziso iyi, munhu 
hakwanise kuita sarudzo.

111

Munhu hakwanise kuva nehupenyu wesarudzo, 
unechimiro, unemufaro kana kuita ushamwari.
Asi anogumisira asvika pachimiro chinonzi Nirvana--

112

Chimiro chokuti unenge unorunyararo, usina hunu, 
kana kuchenjera, kana pfungwa,

113

usina ‘iwe’ somunhu...usina simba rokufunga kana 
kuda, kana kunzwa zvakare usina rufaro rwawunonzwa 
iwe.

114

Apo chimiro chake chinonzi chinopararira munyika 
sezvinoita donhwe remvura rinopararira mugungwa.  
Apa panova nekurasikirwa kwechimiro zvachose.

115

Chitendero chechi Buddha chinodzidzisa zvakapotsa 
kufanana neizvi.  ChiBuddha chinoti munhu 
anokwanisa kubvapa “Vhiri rehupenyu” pakuguma 
kwehupenyu hwake -kuti asazozvarwa kakawanda kana 
une chinonzi “Karma” yakakodzera.

116

Hanzi munhu anokwanisa kusvika pachimiro paanenge 
asisakwanisi kuita zvaanoda kana kunzwa achida kuita 
zvinomufadza.

117

Kana asvika pachimiro ichi, anozoenda kurufu, Nirvana, 
apo paanopararira munyika sechidonwe chemvura.

118

Zvitendero zviviri izvi zvinodzidzisa kuti kururama 
(kunaka) nokuipa masimba maviri anoenzana uyezve 
achagara aripo nekusingaperi.

119

Pachitsuwa cheku Bali munyika yeku Indonesia, munhu 
angaone mutambo we Barong. 

120

Anodaniwa achinzi mu Barong, anenge akapfeka 
chipfeko chinofanana sezai hombe rakavirisiwa.  Mu 
Barong uyu anovinga varume vatanhatu akasenga 
chombo chinonzi “kris” - chakashata uye chinobaya.
Varume ava vanenge vanwa zvinodhaka.



14 – Manzwi Anobva Kuseri Kwamakuva

18

121

MuBarong anovavinga, ivo voswedera kumashure.
MuBarong anoita mhere otendeuka, varume ava 
vomutevera vachida kumucheka.

122

MuBarong anomira, ozotendeuka akavatarisa.
Varume ava vanomira kana aswedera achivavinga, naivo 
vanoswedera kumashure.
Izvi zvinodzokororwa kakakwanda, mupakara varume 
vatanhatu ava vasvika muchimiro chokusvikirwa 
nokupenga.
Hachisi chinhu chinoshamisa kuona umwe wevarume 
ava achikanda chombo chake chinonzi kris kune vanhu 
vanozvipfurira kana vakamira.
Panguva iyi, varume vemumusha uyu, vanouya 
nekushure kwevarume ava, vovarwisa vachivaputsira 
pasi.  Mvura inodirwa pamusoro pevarume ava 
pavanenge vachizununguka.
Pakupedzisira, varume ava vanozungusa musoro 
sekunoi varikubuda mumasvikiro.  Vanosimuka 
vachienda kunzvimbo dzavo, nemuBarong achienda 
kunzvimbo yake.
Zvinorevei izvi?
Uyu musangano unoitiwa nevanhu vanenge 
vachiratidza zvavanotenda.
MuBarong akamirira Mwari, varume vatanhatu 
vanomirira kuipa.  Muchitendo chechi Hindu, vanoti 
panekurwa kusingaperi pakati pezvakanaka 
nezvakaipa.
Vanoti hapana anokunda - zvinogara kuri shuro nagudo.

123

Chitendero ichi chinobva pakuti nhoroondo haiperi - 
inoramba ichizvidzokorora zvisingaperi esvhiri 
rinotendereka, uyezve kuti nhoroondo hapana 
kwainoenda.
Zvichireva kwavari kuti hapana Mwari werudo 
achazokunda zvakaipa aunze kururama, runyarao 
nokugara zvakanaka munyika.

124

Ndinotenda zvikuru naJesu, kumuka nehupenyu, ko 
iwe?
Tine tarisiro inoshamisa yaanounza!
Zvakaipa zvichapera!
Nhoroondo haitendereri; irikuenda kune imwe 
nzvimbo.
Nhoroondo yese irikuenda panguva apo Mwari 
paachasika nyika itsva yevanhu vezvokwadi, isina 
chitema, zvirwere, hondo, nzara, kushaika kwekudya, 
kutambura nerufu.

125

(Chiverengo: Zvakazarurwa 21:1-4)
Zvino ndakawona denga idzwa nenyika itsva, nokuti 
denga rokutanga nenyika yokutanga zvakanga 
zvapfura; 

126

negungwa rakanga risisipo. 

127

Ndikawona guta dzvene, Jerusarema idzva, richiburuka 
kudenga richibva kunaMwari, 

128

rakagadzirwa somwenga wakashongerwa murume 
wake.

129

Ndikanzwa inzwi richibva kudenga, richiti: Tarirai, 
tabernakeri yaMwari iri pakati pavanhu, 

130

iye uchagara navo, ivo vachava vanhu vake; Mwari 
amene uchava navo, ave Mwari wavo.

131

Uchapisika misodzi yose pameso avo; rufu haruchavipo, 
kana kuchema, kana kurira, 

132

kana kutambudzika hazvingavipo; nokuti zvokutanga 
zvapfura.
Zvakazarurwa 21:1-4.

133

Haudi here kusarudza Jesu panguva ino, “Uzvarwe 
patsva?”
Kwete shure kwerufu, paunenge wanonoka zvikurusa.
Kwete mukuzvarwa zvisingaperi muzvimiro 
zvakasiyana kwemakore zviuru.
Asi izvozvi, iyenhasi!

134

(Chiverengo: 1 Petro 1:3,4)
Mwari, Baba vaShe wedu, Jesu Kristu ngaatendwe, 

135

wakatiberekazve nengoni dzake huru, kuti tive netariro 
mhenyu, 

136

inowuya nokumuka kwaJesu Kristu kuvakafa,

137

kuti tive nenhaka isingawori, isinemhoswa, isingasvavi, 

138

yamakachengetererwa kudenga.
1 Petro 1:3,4.

139

Unokwanisa kuvanehupenyu husingaperi
Iyi ivimbiso yaunopiwa naMwari nhasi.

140

(Chiverengo: 1 Johane 5:11,12)
Kupupura ndiko, kuti Mwari wakatipa wupenyu 
husingaperi; zvino wupenyu uhwu huri 
muMwanakomana wake.

141

UnoMwanakomana, unowupenyu; usinaMwanakomana 
waMwari, haanawupenyu.
1 Johane 5:11,12.
Tinozviziva sei? Tingava nechokwadi here?  Shoko 
raMwari rinozviisa pachena:

142

(Chiverengo: 1 Johane 5:13)
Ndakakunyorerai zvinhu izvi iyemi munotenda muzita 
roMwanakomana waMwari,  

143

kuti mugoziva kuti munowupenyu husingaperi...
1 Johane 5:13.
Mubvunzo unofanira kupindurwa nemunhu wese 
ndeuyu: “Ndina Jesu here?”
nokwanisa kuva naye panguva ino.

144

(Chiverengo: Zvakazarurwa 3:20)
Tarira, ndimire pamukova, ndichigogodza; 

145

kana munhu akanzwa inzwi rangu, akazarura mukova, 

146

ndichapinda kwaari, ndichadya naye, naiye neni.
Zvakazarurwa 3:20.

147

Vhura mukova wemoyo wako izvozvi, umudane apinde 
mauri.


